
Suġġett: "Triq Konġunta 'l Quddiem dwar kwistjonijiet ta' migrazzjoni bejn l-Afganistan u l-UE": 
rwol u konsultazzjoni tal-Parlament Ewropew

Nhar l-4 ta' Ottubru 2016, l-Unjoni Ewropea u l-Afganistan iffirmaw "Triq Konġunta 'l Quddiem dwar 
kwistjonijiet ta' migrazzjoni". Dan id-dokument jipprovdi qafas ċar għall-kooperazzjoni fir-rigward tar-
ritorni furzati u r-riammissjonijiet lejn l-Afganistan. L-Artikolu 79(3) TFUE jipprovdi bażi legali espliċita 
għall-konklużjoni ta' ftehimiet ma' pajjiżi terzi għar-riammissjoni fil-pajjiżi tal-oriġini jew ta' provenjenza 
taċ-ċittadini minn pajjiżi terzi li ma jissodisfawx jew ma għadhomx jissodisfaw il-kundizzjonijiet għad-
dħul, għall-preżenza jew għar-residenza fit-territorju ta' wieħed mill-Istati Membri. Bi qbil mal-
Artikolu 218(6)(a)(v) TFUE, jeħtieġ li tinkiseb l-approvazzjoni tal-Parlament Ewropew qabel jiġu 
konklużi ftehimiet ta' assoċjazzjoni jew ta' tip simili. Barra minn hekk, bi qbil mal-Artikolu 218(10) 
TFUE, il-Parlament Ewropew għandu jinżamm informat immedjatament u kompletament fl-istadji 
kollha tal-proċedura.

1. Fid-dawl ta' dan, il-Kummissjoni kif u meta bi ħsiebha tikkonsulta u tinforma formalment lill-
Parlament Ewropew rigward il-konklużjoni ta' "Triq Konġunta 'l Quddiem" li tkopri l-kooperazzjoni 
fir-rigward tar-ritorni u r-riammissjonijiet bejn l-Unjoni Ewropea u l-Afganistan?

2. Il-Kummissjoni kif tivvaluta l-konformità tal-proċedura li wasslet għall-iffirmar tat-"Triq Konġunta 'l 
Quddiem" bejn l-UE u l-Afganistan mal-Artikoli 79(3) u 218 TFUE?

